113 #2WF v wmFh LA %EFPR [(F¥FFRF] R I F2L e %H5 15

Pali-uni dulap

Melibuntu in saam ni-i tu munhaan Lipung ta dulap tu sediip ang
gabas. Heza naak masinoba ka siza-un i Lipung, ihaan tupa-un tu Sinsuku
ta, heza istaa uvaz-az tu dadusa, tatini bananaz, tatini amin a binano-az, na
madadaing in i melibuntu in saam ni-i tu mun-ita tantungu. Madadaing in a
uvavaz-az un a, asa dau nengkun munhaan Lipung dulap, ansasuu munhaan
pantina-un ingtuun tantungu.

Taunadiip in a diganin tu na mundiip a, munhaan saam papandu-
ankusbabai ta tundaza kusbabai, mopa ni-i ang a uvavaz-az un tinundaza
kusbabai ka, tuza tu manahipdengaz salaz, tinmamangmang salaz patataqu
tu maku-ag a luhum sadu-an, tonadadaza in haan asang i Tukiu ka
magagenan tataqu tu sadu-an in a asang i Tukiu, tutuza tu mano-azdaingaz
salaz sadu-an.

Munastu in a, tangus ang saam munhaan inai tun pantina-un a, kitngaa
in saam mudandaan dulap, sinkahaan saan Mulinanga; sinkahaan saam
HuKkaizu; sinkahaan saam Sikuku Kiusiu ta dulap, heza ita ka tumananu-un
tu asangbananaz, ma-aq nenka ka, aza-aza sia malaletaz madidikla ma-a-

anak i binano-az, altupa tu gasaman a nanu ni-i tu tan-a kis bazbazan, paag

pu-un lusga in havunun i binano-az tu mudana haan lumagq ti; lusga in a
binano-az a minkatini kasui, sikaka-un i uvavaz-az, punhanun pasnanava-an
mapasnava teklas, medadaza sohaan pasnanava-andaing, heza ka sohaan
vevi tu sidugdengaz mapasnava teklas, ma-aqg is isnaqtungan in a tinsuu
kedu-anan i mapapatas tu iskuzakuza, tutuza salaz tu malisihalsihal
miqumis.

Munhaan saam tupa-un tu Huku-uka ta; telpitu in a, mesna-ita saam
tunkusbabai musuqis munhaan Taivang ti. Tuza tu masihal dulap i
magansiap in tu samugq is mopa ta gan a.

Maganuas a duma bunun tu sehaan saam Lipung ta, taqu-an zami ka
duma bunun tu tutuza tu masihal is mundaqvis dulap, mopa inihaan a
Lipung un haan Tevang ti ka, kamaheza naam sinpalas-Lipung a itgalun,
tagu-an zami tu ma-aq saam a mesna-Tevang minsuma, Ketnanu tu sidug,
tupa-un tu Bununtuza, ma-ag naam a nastama ka mananu tu magansiap
salaz malasLipung, mopa me-uni issia Lipung tu malalasti. Ma-aq a tinan-a
tu bunun a masantupa amin tu na tanam munhaan Lipung ta dulap, saduu ki

vevivevi tu manano-az sadu-an.

